BOSNA I HERCEGOVINA BOCHA U XEPLIETOBUHA
URED ZA RAZMATRANIE ZALBI KAHLIEJIAPUJA 3A PASMATPAKE XAJIBU
Filijala/Podruznica Mostar Qunujana Mocmap
Broj: IN2-03-07-1-91-10/22
Mostar, 03.02.2022. godine

Ured za razmatranje Zalbi BiH, filijala Mostar rjeSavajuéi po Zalbi broj 02-DIR-18636/21
od 30.12.2021. godine, Zalitelja Junuzovi¢-Kopex d.o.o. Lukavac, izjavljenu na Odluku o izboru
najpovoljnijeg ponudaca broj 08-06/5-11.2-2-1654/21 od 23.12.2021. godine za Lot 2 i Lot 3 u
postupku javne nabavke: ,,Nabavka goriva“ ugovornog organa MUP TK-Uprava policije Tuzla,
na osnovu Clana 93. stav (7), €lana 104. i ¢lana 111. stav (1) taéka c) Zakona o javnim
nabavkama (“Sluzbeni glasnik BiH” broj 39/14) i ¢lana 228 stav (1) Zakona o upravnom

postupku (“Sluzbeni glasnik BiH” br. 29/02, 12/04, 88/07, 93/09, 41/13 i 53/16) na sjednici
Vijeca I odrZzanoj 03.02.2022. godine donio je

RJESENJE

1. Odbija se Zalba kao neosnovana.

2. QOdbija se zahtjev za povrat uplacene naknade za pokretanje Zalbenog postupka.

OBRAZLOZENJE

Ugovomi organ MUP TK-Uprava policije Tuzla (u daljem tekstu: ugovorni organ)
pokrenuo je postupak javne nabavke -,,Nabavka goriva“. Obavjestenje o nabavci broj 23100-1-1-
45-3-25/21 objavljeno je na portalu javnih nabavki 07.10.2021. godine. Nakon provedenog
postupka ugovorni organ donio je Odluku o izboru najpovoljnijeg ponudaéa broj 08-06/5-11.2-2-
1654/21 od 23.12.2021. godine na koju je ponuda¢ Junuzovié-Kopex d.o.o. Lukavac (u daljem
tekstu: Zalitelj) izjavio Zalbu za lot 2. i Lot 3. Ugovorni organ je postupajuéi u skladu s &lanom

100. stav (5) Zakona o javnim nabavkama proslijedio navedenu Zalbu ovom organu, kod koga je
zaprimljena 12.01.2022. godine.

Zalitelj izjavljuje Zalbu zbog

* pogresne primjene odredbi Zakona o javnim nabavkama Bosne i Hercegovine,
* pogresne primjene uslova iz tenderske dokumentacije

* pogresno utvrdenog ¢injeniog stanja.

U Zalbi zalitelj navodi sljedece:

Da je osporenom odlukom, ponuda ponuda¢a , JUNUZOVIC-KOPEX" d.o.0. Lukavac za LOT 2
(Nabavka goriva za Policijsku upravu Lukavac) i LOT 3 (Nabavka goriva za Policijsku upravu
Gracanica) proglasena neprihvatljivom, odnosno iskljuéena iz daljnjeg razmatranja, obzirom da,
prema navodima Ugovornog organa, ponuda nije pripremljena u skladu sa tenderskom
dokumentacijom. Tako da i ponudaé- Zalilac nije kvalifikovao u ovom postupku javne nabavke,
shodno pobijanoj odluci Ugovomog organa.

Naime, prema navodima Ugovornog organa iz tatke 12. Zapisnika o pregledu i ocjeni ponuda
broj: 08-06/5-11.2-2-1654/21 od 23.12.2021. godine, ponudad- Zalilac ,JUNUZOVIC-KOPEX"
d.o.o. Lukavac nije ispunio uslov za kvalifikaciju obzirom da u svojoj ponudi, uz prilozene OPC
obrasce, nije dostavio kopije dokaza o odobrenju dostavljenih OPC obrazaca u svojim ponudama.
Shodno tome, ugovorni organ tvrdi da ponuda ponudada- Zalioca nije pripremljena u skladu sa
tackom 9. kvalifikacione dokumetacije pod d), koja glasi: ,, ... kopija dostavljenog OPC obrasca
mora biti vaZeca na dan objave Obavjestenja o nabavci i potpisana i ovjerena od strane ponudaca
uz priloZenu kopiju dokaza o odobrenju".

Nakon ponovne analize teksta tenderske dokumentacije, ponude te navoda Ugovomog organa na
kojima temelji tezu neispunjavanja uslova za u&e$ée u ovom postupku javne nabavke, utvrdio je
da sama tenderska dokumentacija, ali i odluka Ugovornog organa, nisu utemeljene na Zakonu o
javnim nabavkama Bosne i Hercegovine, ali i drugim zakonskim i podzakonskim propisima.
Postupak dostave obavjestenja o promjeni cijena i marZi pojedinih proizvoda i usluga propisan je
Uputstvom o nadinu, sadrZaju i rokovima dostave obavjeStenja o promjeni cijena i marZi
pojedinih proizvoda i usluga (SluZbene novine Federacije BiH, broj: 20/21). Samo Uputstvo vrlo
jasno i precizno propisuje korake koje je svaki privredni subjekat u obavezi da poduzme, a u
kontekstu dostavljanja obavjestenja o promjeni cijena i obavjeitenja o promjeni marZi radi
evidentiranja i praenja. Tackom 3. pomenutog Uputstva propisuje se: ,,Privredni subjekti iz
tatke 1. ovog uputstva obavezni su registrirati se u web aplikaciju opc.fmt.gov.ba koja je
instalirana na sluZbenoj stranici Ministarstva. Nakon registracije u web aplikaciji iz stava 1. ove
tacke, privredni subjekti obavezni su prijaviti vaZee maloprodajne cijene i marZe, te dostaviti
obavjestenje o svakoj narednoj promjeni cijena i marzi. Privredni subjekt e, na email adresu
koju je naveo prilikom registracije, zaprimiti automatsku obavijest da je obrazac unesen u bazu
podataka web aplikacije."

Dakle, kako je to vidljivo i iz prethodno citirane odredbe, Upustvo o nadinu, sadrZaju i rokovima
dostave obavjestenja o promjeni cijena i marzZi pojedinih proizvoda i usluga uopste ne poznaje
kategoriju akta ,,dokaz o odobrenju dostavljenog OPC obrasca", a koji akt potrazuje Ugovorni
organ. Sami automatski e-mail koji zaprimi svaki privredni subjekat prilikom dostavljanja
Obrasca o dostavi obavjestenja o promjeni cijena i marZi nije i ne moZe se smatrati bilo kakvim
aktom ili dokazom o odobrenju dostavljenog OPC obrasca. U kontretnom sluéaju rije¢ je o
unaprijed generisanom automatskom odgovoru informati¢kog sistema koji korisniku platforme
www.eopc.fmt.gov.ba potvrduje urednost zaprimljenog Obrasca, a kako je to propisano i

Uputstvom o naéinu, sadrZaju i rokovima dostave obavje§tenja o promjeni cijena i marZi
pojedinih proizvoda i usluga. Promjeni cijena i marzZi, on svakom privrednom subjektu ¢iji OPC
obrazac je uredan i potpun dostavlja Obavjestenje o promjeni cijene i marze (OPC i OPM), na
memorandum Federalnog ministarstva trgovine, sa svim podacima koje takav akt treba da sadrzi,
a koji su propisani vaZeé¢im zakonskim i podzakonskim aktima. Da Federalno ministarstvo
trgovine, odnosno platforma www.eopc.fmt.gov.ba iz nekog razloga nisu prihvatili, odnosno
kako to Ugovomi organ navodi, ,odobrili OPC obrazac" bilo kojeg ponudaca odnosno
privrednog subjekta, isti uopste ne bi zaprimio Obavjestenje o promjeni cijene i marze (OPC i
OPM) na memorandumu Federalnog ministarstva trgovine. Dakle, apsurdno je od privrednih
subjekata-ponudaca traZiti ,,dokaz o odobrenju dostavljenog OPC obrasca", kada takav akt uopste
nije kategorija koju poznaje Zakon o kontroli cijena Federacije Bosne i Hercegovine i Upustvo o
nacinu, sadrZaju i rokovima dostave obavjestenja o promjeni cijena i marZi pojedinih proizvoda i
usluga. U krajnjem slu€aju, ako se izvrSi detaljan uvid u dostavljene OPC obrasce ponudaca
,JUNUZOVIC-KOPEX" d.0.0. Lukavac (str. 21 i 23 i za LOT 2 i za LOT 3), vidjet ée se daseu
zaglavlju i podnoZju dostavljenog Obavjestenja o promjeni cijene i marZze (OPC i OPM), koji se
nalazi na memorandumu Federalnog ministarstva trgovine, nalaze i formulacije poput: ,,OPC-
Federalno ministarstvo trgovine", zatim datum i satnica izdavanja svakog pojedinagnog
Obavjestenja, odnosno link web stranice i broj pod kojim su Obrazac o dostavi obavjestenja o
promjeni cijena i marZi, odnosno Obavjestenje o promjeni cijena i marZi (OPC i OPM) zavedeni
unutar platforme www.eopc.fmt.gov.ba. Dakle, Zalilac smatra da je potraZivanje ove vrste akta u
potpunosti u suprotnosti sa pozitivnim zakonodavstvom, te se eliminacija bilo kojeg privrednog
subjekta -ponudaca po osnovu nedostavljanja ovog ,akta" moZe smatrati grubim krSenjem
Zakona o javnim nabavkama, ali i drugih zakonskih i podzakonskih propisa.
Obzirom da se na ovakav na¢in odstupa od normi pozitivnog zakonodavstva, smatra da je
Ugovorni organ na ovaj nacin prekrSio i princip ravnopravnosti i transparentnosti procesa javne
nabavke, jer su dvosmislenom i suviinom odredbom dovedeni u neravnopravni poloZaj privredni
subjekti -ponudaéi koji svoje poslovanje, pa tako i ucesce u postupcima javnih nabavki, zasnivaju
isklju¢ivo na slovu zakona. Ponudag ,JUNUZOVIC KOPEX" d.o.0. Lukavac uopste ne
raspolaze informacijom o postojanju akta pod nazivom ,,dokaz o odobrenju dostavljenog OPC
obrasca", jer isti ne poznaje ni zakon ni podzakonski akt koji reguliSe tu materiju, zbog &ega isti i
nije mogao biti dostavljen uz ponudu. Jos jednom navodi da je Obavjestenje o promjeni cijene i
marZe (OPC i OPM) automatski sacinjeno od strane Federalnog ministarstva trgovine i kao takvo
je jedini dokaz o odobravanju ranije dostavljenog Obrasca o dostavi obavjestenje o promjeni
cijena, a ko_|1 akt je ,,JUNUZOVIC-KOPEX" d.o0.0. Lukavac uredno i dostavio uz ponudu. Sam
postupak javne nabavke jeste strogo formalan postupak, ali ponudu §to se ti¢e forme,
neprihvatljivom ¢&ini samo ako je propusteno da se uopste dostavi odredeni akt traZen tenderskom
dokumentacijom, ali ne i odredeni propust unutar dokumenta. Misljenja je da je iz sadrzaja
cjelokupne ponude jasno i nedvosmisleno mogudée utvrditi da navodni ,,propust" u smislu
nedostavljanja izvjesnog ,,dokaza o odobrenju dostavljenog OPC obrasca", ne utide niti moZe
uticati na valjanost ponude, kao $to je to slu¢aj sa ponudom Zalioca. Iz uredno dostavljenih OPC
obrazaca za LOT 2 i LOT 3 predmetnog postupka javne nabavke jasno je vidljivo da su isti
uredno dostavljeni, odnosno odobreni od strane Federalnog ministarstva trgovine, tako da je
potraZivanje bilo kakvog dodatnog dokumenta u vezi sa ovom tatkom tenderske dokumentacije u
potpunosti suvi$no i apsurdno.

Prema tome, smatra da je dostavljenom dokumentacijom jasno dokazao da ispunjava apsolutno
sve uslove za uée$ée u predmetnom postupku javne nabavke te da je cjelokupna dokumentacija
uredna i potpuna, u skladu sa svim vaZeéim zakonskim i podzakonskim propisima. Shodno tome,
»JUNUZOVIC-KOPEX" d.o.0. Lukavac je nezakonito eliminisan iz predmetnog postupka javne
nabavke, ¢ime su nam uskra¢ene moguénosti za zakljuenje ugovora u ovom postupku.

S obzirom na sve izloZeno, Zalilac predlaze Ugovornom organu da nakon razmatranja svih
navoda iz ove Zalbe, istu usvoji te poni§i Odluku o izboru najpovoljnijeg ponudaéa broj: 08-06/5-
11.2-2-1654/21 od 23.12.2021. godine, odnosno da ponudu Zalioca proglasi prihvatljivom i na
bazi toga ponovi postupak dodjele ugovora.

Naposlijetku, Zalilac zahtjeva od ugovornog organa povrat naknade (takse) za pokretanje
Zalbenog postupka ukoliko se ista usvoji kao osnovana od strane Ureda za razmatranje Zalbi
Bosne i Hercegovine uz naknadu trokova postupka.

Ugovomi organ je u skladu s ¢lanom 100. stav (5) Zakona o javnim nabavkama dostavio ovom
organu izjasnjenje o navodima Zalbe i dokumentaciju u vezi s predmetnim postupkom javne
nabavke. Smatra da je Zalba neosnovana i u svom izja¥njenju navodi sljedeée:

Zalitelj ,,Junuzovié Kopex" d.o.o. Lukavac je izjavio Zalbu ovom ugovornom organu zbog:

¢ pogreine primjene odredbi Zakona o javnim nabavkama Bosne i Hercegovine,

e pogresne primjene uslova iz tenderske dokumentacije

e pogresno utvrdenog ¢injeniénog stanja.
Ovako paulalno navedeni Zalbeni navodi Zalitelja su neta¢ni i neutemeljeni.
Zalitelj nije naveo niti jedan dokaz kojim je potkrijepio iznoSenje neutemeljenih tvrdnji-optuZbi
da je ugovorni organ pogre3no primjenio odredbe Zakona o javnim nabavkama Bosne i
Hercegovine, niti je &injeniéno dokazao koje odredbe Zakona su pogresno primjenjene, u Cemu se
ogleda pogresna primjena uslova iz tenderske dokumentacije i pogre$nog utvrdenog ¢injeni¢nog
stanja.
Iz svega navedenog moZe se zakljuliti da je svoju konstataciju-optuzbu iznio uopiteno i
neutemeljeno.

Napominje, da nakon zahtjeva Zalitelja , Junuzovi¢ Kopex" d.o.o. Lukavac za uvid u ponude
drugih ponudada (za lot 2 i lot 3) od 27.12.2021. godine, ugovorni organ je Zalitelju omoguéio
uvid u prispjele ponude za oba lota (29.12.2021. godine). Nakon pregleda ponuda izabranih
ponudada, Hifa-Petrol" d.o.o Sarajevo i Energopetrol d.d. Sarajevo, Zalitelj nije imao primjedbu
na ponude izabranih ponudada za Lot 2 i Lot 3, niti je uloZio Zalbu na ponude izbranih ponudaca.
Zalbeni navodi Zalitelja su upuceni na tendersku dokumentaciju i propuste u njegovoj ponudi
(ponudi Zalitelja).

Zeli istaéi da Zalbeni navodi Zalitelja koji glase:

e , ugovorni organ tvrdi da ponuda ponudacda- Zalioca nije pripremljena u skladu sa tatkom
9. kvalifikacione dokumetacije pod d), koja glasi: ,, ... kopija dostavljenog OPC obrasca mora biti
vaZeéa na dan objave Obavjeitenja o nabavci i potpisana i ovjerena od strane ponudaa uz
priloZenu kopiju dokaza o odobrenju. Nakon ponovne analize teksta tenderske dokumentacije,
nadih ponuda te navoda Ugovornog organa na kojima temelji tezu neispunjavanja uslova za
udedée u ovom postupku javne nabavke, utvrdili smo da sama tenderska dokumentacija, ali i

odluka Ugovornog organa, nisu utemeljene na Zakonu o javnim nabavkama Bosne i
Hercegovine, ali i drugim zakonskim i podzakonskim propisima", su neutemeljeni i zaka3njeli te
nisu meritorni za dalje odludivanje u ovoj fazi postupka nakon dodjele Odluke o izboru
najpovoljnijeg ponudada.

Svoje primjedbe-tvrdnje u vezi sa tenderskom dokumentacijom Zalitelj je trebao

napisati u prvoj fazi postupka javne nabvke-faza objave Obavjeitenja o nabavci, nakon
preuzimanja tenderske dokumentacije sa Portala, a prije dostavljanja ponuda, tako da sada u ovoj
fazi postupka ovi Zalbeni navodi nisu validni.

Zalbeni navodi Zalitelja koji glase:

" Postupak dostave obavjestenja o promjeni cijena i marzi pojedinih proizvoda i usluga propisan
Je Uputstvom o nacinu, sadrZaju i rokovima dostave obavjeitenja o promjeni cijena i marzi
pojedinih proizvoda i usluga (Sluzbene novine Federacije BiH, broj: 20/21)................... Dakle,
Zalilac smatra da je potraZivanje ove vrste akta u potpunosti u suprotnosti sa pozitivnim
zakonodavstvom, te se eliminacija bilo kojeg privrednog subjekta -ponudada po osnovu
nedostavljanja ovog ,,akta" moZe smatrati grubim kr§enjem Zakona o javnim nabavkama, ali i
drugih zakonskih i podzakonskih propisa. Obzirom da se na ovakav nadin odstupa od normi
pozitivnog zakonodavstva, smatramo da je Ugovorni organ na ovaj nadin prekrSio i princip
ravnopravnosti i transparentnosti procesa javne nabavke, jer su dvosmislenom i suvi$nom
odredbom dovedeni u neravnopravni poloZaj privredni subjekti -ponudaéi koji svoje poslovanje,
pa tako i u€eSée u postupcima javnih nabavki, zasnivaju iskljugivo na slovu zakona." Sam
postupak javne nabavke jeste strogo formalan postupak, ali ponudu 3to se ti%e forme,
neprihvatljivom &ini samo ako je propusteno da se uopste dostavi odredeni akt traZen tenderskom
dokumentacijom, ali ne i odredeni propust unutar dokumenta. Misljenja smo da je iz sadrzaja
cjelokupne ponude jasno i nedvosmisleno moguée utvrditi da navodni ,propust” u smislu
nedostavljanja izvjesnog ,.dokaza o odobrenju dostavljenog OPC obrasca", ne utide niti moZe
uticati na valjanost ponude, kao §to je to sluéaj sa ponudom Zalioca.

IzjaSnjavajuéi se Uredu na Zalbene navode iznesene u obrazloZenju podnosioca Zalbe istice
sljedede:

Tenderskom dokumentacijom za nabavku goriva, ugovomi organ je kao jedan od dokaza
zahtijevao VaZedi obrazac o promjeni cijena i marZi u maloprodaji (OPC) odobren od strane
Federalnog ministarstva trgovine za tatnu adresu nominovanih benzinskih pumpi sa kojih ée se
visiti isporuka goriva za potrebe PU/PS po gradovima/opéinama na kojima se iste nalaze
Policijske uprave/policijske stanice.

Kopija dostavljenog OPC obrasca mora biti vaZeéa na dan objave Obavjestenja o nabavci.
Obzirom da se radi o berzanskoj robi koja je sklona stalnim promjenama cijena ugovorni organ je
i zahtijevao OPC obrazac na dan objave obavjestenja o nabavci radi ravnopravnog poloZaja svih
ponudaca u postupku javne nabavke i kako bi se izbjegle bilo kakve malverzacije sa cijenama
ponudene robe tj goriva.

Ugovomi organ Zeli dodjeliti ugovor kvalificiranom ponudadu koji ispunjava sve uslove iz
tenderske dokumentacije.

Ugovorni organ dodjeljuje ugovor o isporuci goriva kvalificiranom ponudaéu na godinu dana uz
obavezu o stalnom dostavljanju OPC obrasca o promjeni cijena na trZistu u toku trajanja ugovora.
Takode, ugovomni ogan je precizno utvrdio nadin dostavljanja OPC obrazca u tatki 9. d)

tenderske dokumentacije "Kvalifikaciona dokumentacija" koja glasi........... "Kopija dostavljenog
OPC obrazca mora biti vaZzeéa na dan objave ObavjeStenja o nabavci i potpisana i ovjerena od
strane ponudaca uz priloZenu kopiju dokaza o odobrenju".

Zeli napomenuti da je taGkom 4.1 tenderske dokumentacije propisano sljedeée: "Ponudadi su
obavezni da pripreme ponude u skladu sa kriterijima koji su utvrdeni u ovoj tenderskoj
dokumentaciji. Ponude koje nisu pripremljene u skladu sa ovom tenderskom dokumentacijom ¢e
biti odbacene kao neprihvatljive". Obzirom da ponuda¢ "Junuzovi¢ Kopex" doo Lukavac nije
postupio u skladu sa zahtjevom iz 4.1 tenderske dokumentacije, i nije ispunio uslov iz tactke 9 d)
tenderske dokumentacije-kvalifikaciona dokumentacija, ponuda je odbagena kao neprihvatljiva.
Napominje: da je ugovomi organ tendersku dokumentaciju za nabavku goriva pripemio u skladu
sa Zakonom o javnim nabavkama i vaZze¢im podzakonskim aktima te da nije povrijedio odredbe i
pravila postupka propisanih Zakonom o javnim nabavkama BiH.

Takode, prilikom pripreme tenderske dokumentacije ugovorni organ je poStovao principe
jednakog tretmana i nediskriminacije na nadin da je osigurao pravi¢nu i aktivnu konkurenciju
svih ponudaéa, a s ciljem najefikasnijeg koridtenja javnih sredstava u vezi sa predmetom nabavke
i njegovom svrhom.

Zeli istaéi da Zalbeni navodi Zalitelja koji glase:

"Naposlijetku, Zalilac zahtjeva od ugovornog organa povrat naknade (takse) za pokretanje
zalbenog postupka ukoliko se ista usvoji kao osnovana od strane Ureda za razmatranje Zalbi
Bosne i Hercegovine uz naknadu tro$kova postupka".

Izjasnjavajuéi se Uredu na Zalbene navode iznesene u obrazloZenju podnosioca Zalbe Zelimo
istaéi sljedeée:

Obzirom da je ugovorni organ odbacio Zzalbene navode Zalitelja kao neosnovane i netaéne samim
tim i naknada za trodkovnik koji je Zalitelj sadinio ée se regulisati onako kako je propisano
Zakonom o javnim nabavkama.

U dijelu Zalbenih navoda koji se odnose na naknadu troskova Zelimo upoznati Zalitelja da je
Elanom 108 stav (7) propisano sljedeée: Ministarstvo finansija i trezora BiH ¢e donijeti
instrukciju o na¢inu uplate, kontrole i povrata takse propisanih &lanom 108 ZIN (SI.Glasnik BiH
broj: 39/14 -Instrukcija o nadinu uplate, kontrole i povrata naknada propisanih ¢lanom 108.
Zakona o javnim nabavkama (broj: 08-02-2-8303-1/14 od 09.10.2014. godine).

Dakle, ugovomi organ nije nadleZan za plaéanje naknade za Zalbu i o tome odlucuje Ured za
razmatranje Zalbi. U skladu sa prethodno navedenim, Uprava policije-MUP TK smatra da je
postupila u skladu sa Zakonom o javnim nabavkama BiH, zbog Cega se Zzalba ponudaca
,Junuzovi¢ Kopex " d.o.0 Lukavac, smatra neosnovanom i ista se sa kompletnom
dokumentacijom proslijeduje Uredu za razmatranje Zalbi na daljnje odlu¢ivanje.

Zalitelj je dostavio odgovor na izja¥njenje ugovornog organa u kojem isti¢e da u potpunosti stoji
kod svih navoda koji su izneseni u Zalbi

U svom izja$njenju na Zalbu, Ugovorni organ niti u jednom trenutku nije ponudio validno i
argumentovano obrazloZenje zbog &ega je zapravo samom tenderskom dokumentacijom traZeno
da ponudadi dostave izvjesni ,dokaz o odobrenju dostavljenog OPC obrasca". Zbog
nedostavljanja takvog akta, ponudac L, JUNUZOVIC-KOPEX" d.o.o. Lukavac je eliminisan iz
predmetnog postupka javne nabavke, iako je na osnovu analize i ocjene pristiglih ponuda ponuda
bila najpovoljnija za u¢edée na LOT 2 i LOT 3. Eliminacija zbog naprijed navedenih okolnosti je

posebno problemati¢na i simptomati¢na, posebno ako uzmemo u obzir da se ovakvim propustom,
ako bi se uopste i mogao nazvati propustom, niti u jednom dijelu ne dovodi u pitanje jasno i
nedvosmisleno utvrdeno ¢injeniénom stanje utvrdeno kroz uvid u dostavljenu dokumentaciju u
okviru ponude.

Napominje da je uz ponudu propisno dostavljeni trazeni OPC obrazac, koji je vaZeéi na dan
objave Obavjestenja o nabavci, odnosno potpisan i ovjeren od strane ponudada. Dostavljanjem
takvog dokaza Ugovorni organ je jasno i nedvosmisleno mogao utvrditi ¢injenicu koju pominje u
svom izja$njenju, odnosno cijenu predmetne robe koja je berzanska roba, sklona stalnim
promjenama. Time se definitivno svi ponudaéi dovode u ravnopravan polozaj u ovom postupku
javne nabavke, te se izbjegavaju bilo kakve malverzacije sa cijenama ponudene robe. Medutim,
potraZivanje izvjesnog ,dokumenta" kojeg Ugovomi organ naziva ,,dokazom o odobrenju
dostavljenog OPC obrasca" je apsolutno suviino i besmisleno, tim prije §to je u predmetnom
slu¢aju rije¢ o obiénom generickom e-mailu kojim Federalno ministarstvo trgovine samo
dostavlja Obavjestenje o promjeni cijene i marze (OPC i OPM).

Navedeni generi¢ki e-mail, odnosno njegova kopija, ne dokazuju apsolutno niti jednu &injenicu,
jer da je dostavljeni Obrazac o dostavi obavjeStenja o promjeni cijena i marZi, koje svaki
privredni subjekat koji se bavi ovom djelatno$éu duZan dostaviti prije promjene cijene robe, iz
bilo kojeg razloga neuredno, Federalno ministarstvo trgovine uopste ne bi ni dostavilo
Obavjestenje o promjeni cijena i marZi, odnosno OPC i OPM obrazac. U prilog ovim tvrdnjama
idu i Cinjenice koje se odnose na sami sadrzaj Obavjeitenja o promjeni cijena i marZi, a koje je
detaljno obrazloZio u Zalbi.

Nadalje, ta¢no je da je ova okolnost bila navedena i u samoj tenderskoj dokumentaciji, medutim u
toj fazi predmetnog postupka javne nabavke Zalitelju uopste nije bila spoma okolnost u vezi
dostavljanja OPC obrasca kojeg je Ugovorni organ potrazio. Nakon eliminacije utvrdio je
zapravo da Ugovomi organ dodatno potrazuje i izvjesni ,,dokument" koji de facto i de jure ne
postoji i kojeg na$ pravni sistem, kao takvog, uopite ne poznaje. Iz tog razloga je ponudad
»JUNUZOVIC-KOPEX" d.o.0. Lukavac Zalbu na predmetni postupak izjavio upravo u ovoj fazi,
jer jde tek u tom trenutku pretrpio Stetne posljedice neodgovornog i nezakonitog postupanja ovog
Ugovomog organa. Do tog trenutka, kao ,dokaz o odobravanju OPC obrasca", smatrao je
zapravo sami OPC obrazac koji svojim izgledom, sadrZajem i drugih elementima nedvojbeno
potvrduje svoju ispravnost, potpunost, zakonitost i verifikaciju.

Za kraj navodi da, kada bi Ured za razmatranje Zalbi Bosne i Hercegovine i utvrdio da je u
konkretnom slu¢aju rije¢ o propustu u dostavljanju dokumentacije definitivno smatra da ovakav
propust ne bi trebao i ne bi mogao imati snagu veéeg formalnog propusta, koji bi doveo do
eliminacije ponudaéa iz cjelokupnog postupka. Ovaj momenat opravdava &injenicom da je uz
ponudu dostavljeni vaze¢i OPC obrazac, te da je Ugovorni organ iz njegovog sadraja mogao
dobiti sve informacije koje bi opravdale svrhu njegovog potraZivanja, a koju Ugovorni organ
navodi u svom izjasnjenju.

Postupak javne nabavke jeste strogo formalan postupak, ali pravila postupanja nisu uspostavljena
da bi bila sama sebi svrha, nego da bi se obezbijedio jednak tretman i nediskriminacija svih
ponudaca. Ova osnovna nacela moraju biti vodilja pri apsolutno svakoj radnji koju ucini
Ugovomi organ.

Ovaj organ prije nego $to se upustio u meritorno odludivanje je u skladu s ¢lanom 109. Zakona o
javnim nabavkama, utvrdio da je Zalba pravovremena, dopustena i izjavljena od ovlaStene osobe.

Pored navedenog ovaj organ je prije razmatranja Zalbe utvrdivao ispunjenost uslova u smislu
odredbe ¢lana 105. i 108. stav (3) Zakona o javnim nabavkama, te utvrdio da su ispunjeni uslovi
za postupanje po istoj na nacin kako definiraju odredbe navedenih ¢lanova Zakona.

Zalba je neosnovana.

Postupajuéi po Zalbi u Zalbenom postupku pred ovim organom, izvedeni su dokazi na
osnovu pregleda dostavljenog materijala, te je izvrSena analiza svakog dokaza pojedinaéno i u
njihovoj medusobnoj vezi, a u odnosu na Zalbene navode, izja$njenje ugovornog organa i
propisani zakonski postupak.

Zalitelj u zalbi osporava razloge neprihvatljivosti svoje ponude jer smatra da je postupio u
skladu sa tenderskom dokumentacijom, dostavio OPC obrazac vaZec¢i na dan objave Obavjestenja
o nabavci, te da nije bilo razloga za odbacivanje njegove ponude kao neprihvatljive.

Uvidom u osporenu odluku, ovaj organ je utvrdio da je ugovorni organ u obrazloZenju
naveo da se ponuda ponudada: Junuzovié-Kopex d.o.o Lukavac (lot 2 i lot 3) odbija kao
neprihvatljiva za ugovorni organ imajuéi u vidu razloge navedene u Zapisniku komisije o
pregledu i ocjeni ponuda broj: 08-06/5-11.2-2-1654/21 od 23.12.2021 godine, a koji je sastavni
dio ove Odluke. Uvidom u Zapisnik o pregledu i ocjeni ponuda ovaj organ je utvrdio da je
tatkom 12. i 14. navedeno: ,,Ponudaé Junuzovié-Kopex“ d.o.0. Lukavac (lot 2 i lot 3) se
iskljutuje iz daljeg razmatranja ponuda jer isti nije pripremio svoje ponude u skladu sa
tenderskom dokumentacijom: Analizom dostavljenih ponuda utvrdeno je da ponudag nije ispunio
uslov za kvalifikaciju. Ponudaé u svojim ponudama uz prilozene OPC obrasce nije dostavio
kopije dokaza o odobrenju dostavljenih OPC obrazaca u svojim ponudama tj. Ponude ponudaa
nisu pripremljene u skladu sa taékom 9. kvalifikacione dokumentacije pod d) koja glasi: ...
kopija dostavljenog OPC obrasca mora biti vaZeca na dan objave obavjeStenja o nabavci i
potpisana i ovjerena od strane ponudaca uz priloZzenu kopiju dokaza o odobrenju.“

Uvidom u tendersku dokumentaciju utvrdeno je da je tat¢kom 4.1. SadrZaj ponude i nain
pripreme ponude propisano da ponuda mora sadrzavati, izmedu ostalog:

9. kvalifikaciona dokumentacija: d. VaZeéi obrazac o promjeni cijena i marZi u maloprodaji
(OPC) odobren od strane Federalnog ministarstva trgovine za taénu adresu nominovanih
benzinskih pumpi sa kojih e se vrsiti isporuka goriva za potrebe PU/PS po gradovima/opéinama
na kojima se iste nalaze Policijske uprave/policijske stanice.

Kopija dostavljenog OPC obrasca mora biti vaZeéa na dan objave Obavjestenja o nabavci i
potpisana i ovjerena od strane ponudada uz priloZenu kopiju dokaza o odobrenju.

Uvidom u ponudu Zalitelja za lot 2. utvrdeno je da je na strani 23. dostavio OPC obrazac broj
13819/2021 na kojem se navodi da se nova cijena primjenjuje od 05.09.2021. godine, te u ponudi
za lot 3. na strani 23. OPC obrazac broj 13818/2021 na kojem se navodi da se nova cijena
primjenjuje od 05.09.2021. godine.

Ugovorni organ ne spori da je Zalitelj dostavio OPC obrasce koji su vaZzeéi na dan objave
Obavjestenja o nabavci. Medutim, ugovorni organ cijeni da je ponuda Zalitelja neprihvatljiva i da
nije u skladu sa uslovima iz tatke 4.1. TD, pod 9. jer ne sadrzi dokaz o odobrenju.

Razmatrajuéi sve navedeno ovaj organ zakljuduje da je nesporno da Zalitelj nije postupio
u skladu sa postavljenim zahtjevom obzirom da nije dostavio zahtijevano odbobrenje. Imajuéi u
vidu Cinjenicu da Zalitelj u ovoj fazi spori tendersku dokumentaciju navodeéi da je ,....apsurdno
od privrednih subjekata-ponudaca traziti ,dokaz o odobrenju dostavljenog OPC obrasca", kada
takav akt uopSte nije kategorija koju poznaje Zakon o kontroli cijena Federacije Bosne i
Hercegovine i Upustvo o nainu, sadrZaju i rokovima dostave obavjestenja o promjeni cijena i
marzi pojedinih proizvoda i usluga....*, to ovaj organ cijeni da je navedeno u suprotnosti sa
odredbom ¢lana 101. stav (6) Zakona kojom je jasno propisano da Zalitelj koji je propustio
izjaviti Zalbu prema odredbama st. (1) do (5) ovog &lana gubi pravo traiti ispitivanje zakonitosti
po istom osnovu u kasnijoj fazi postupka. Kako je Zalitelj prihvatio tendersku dokumentaciju istu
nije osporio, to je po istoj bio u obavezi i postupiti. Shodno navedenom Zalba Jje ocijenjena kao
neosnovana.

Obzirom da se 7alba odbija samim time odbija se i zahtjev za povrat naknade za
pokretanje Zalbenog postupka.

Na osnovu €injenica utvrdenih u postupku i provedenih dokaza, shodno &lanu 104. i 111.
stav (1) tatka c) Zakona o javnim nabavkama, te &lana 228. stav (1) Zakona o upravnom
postupku ovaj organ rijesio je Zalbu kao u izreci ovog rjesenja.

Pouka o pravnom lijeku:

Ovo Rjesenje je konacan upravni akt. Protiv ovog Rjesenja mozZe se podnijeti tuZzba u upravnom
sporu pred Sudom Bosne i Hercegovine u roku od 30 dana od dana prijema RjeSenja. Taksa na
tuzbu iznosi 100,00 KM.

PREDSJEDNIK VIJECA

Dostaviti: Ve

-Junuzovi¢-Kopex d.o.0. Lukavac
-MUP TK-Uprava policije Tuzla
-Hifa-Petrol d.o.0. Sarajevo
-Energopetrol d.o.o. Sarajevo
-evidencija

-a/a

